
1 



2 

 

 

 

 

 

 

 

SCIENCEPROBLEMS.UZ 
 

IJTIMOIY-GUMANITAR FANLARNING 

DOLZARB MUAMMOLARI 
 

№ S/9 (5) – 2025  

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 

ACTUAL PROBLEMS OF HUMANITIES AND SOCIAL SCIENCES 

 
 

 

 

 

 

 

 

 

 

TOSHKENT-2025

 

  ISSN: 2181-1342 (Online) 

 Сайт: https://scienceproblems.uz 

 DOI: 10.47390/SPR1342V5SI9Y2025 
 

https://scienceproblems.uz/


3 

BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod Oʻktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Koʻchimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov Gʻaybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Togʻayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, Oʻzbekiston Respublikasida 
xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari 
doktori (PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

ОАK Roʻyxati 

boʻyicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar roʻyxatiga kiritilgan. 

Bogʻlanish uchun telefon: 

(99) 602-09-84 (telegram). 

BUXORO AMIRLIGINING ICHKI SAVDO-TRANZIT ALOQALARIDA 
AMUDARYO SUV YOʻLINING OʻRNI 

Nizomiy nomidagi Oʻzbekiston milliy pedagogika universiteti dotsenti,  
tarix fanlari boʻyicha falsafa doktori (PhD) 

Annotatsiya. Ushbu maqola XIX asrning oxiri – XX asr boshlarida Amudaryo suv yoʻli orqali Buxoro amirligining 
ichki savdo munosabatlari va tranzit aloqalari tarixiga bagʻishlangan. Shuningdek, Amudaryoning yuqori va quyi 
oqimi boʻylab, yaʼni Buxoro amirligining sharqiy bekliklaridagi qishloq xoʻjalik mahsulotlari tranzitidagi yuk 
aylanmasi hajmlari haqidagi maʼlumotlar tahlili ham yoritilgan. 

Kalit soʻzlar: suv yoʻli, Amudaryoda tranzit, sharqiy bekliklar, qishloq xoʻjalik mahsulotlari. 

DOI: https://doi.org/10.47390/SPR1342V5SI9Y2025N05  

Kirish. XIX asrning ikkinchi yarmida mintaqada rus savdosini rivojlantirish, xonliklar 

ixtiyoridagi bozorlarni oʻz taʼsiriga olish, ingliz sanoati mahsulotlarini siqib chiqarish hamda 

Rossiya imperiyasida Markaziy Osiyo paxtasiga talab ortishi tufayli savdo yoʻllarini 

kengaytirish va jadallashtirishga eʼtibor kuchaydi. Suv yoʻllarining xavfsiz va arzonligi sababli 

Rossiya imperiyasi suv yoʻllaridan imkon boricha koʻproq foydalanishga intildi.  

Maʼlumki, sharqiy Buxoro bekliklari hududlarini gʻarbiy hududlar bilan bogʻlashda 

quruqlik yoʻllari bilan bir qatorda Amudaryo suv yoʻlidan ham foydalanilgan. Sharqiy va gʻarbiy 

Buxoroni bogʻlovchi Zarafshon va Hisor togʻlari orqali oʻtuvchi togʻ yoʻllari hamda Buxorodan 

Xivaga suvsiz sahro, choʻllar orqali boruvchi yoʻllardagi qiyinchilik sababli Amudaryo tabiiy suv 

yoʻlidan foydalanish ehtiyojini oshirgan. Amudaryo va uning yirik irmoqlari Sharqiy 

Buxorodagi ulkan xom ashyo zaxirasidan foydalanish imkoniyatini taʼminlovchi asosiy suv yoʻli 

boʻlib xizmat qilgan.  

mailto:allamuratovs@tersu.uz

Adabiyotlar tahlili va metodologiya. XIX asrning ikkinchi yarmi – XX asr boshlarida 

Amudaryo suv yoʻli boʻylab Buxoro amirligining savdo va tranzit aloqalari haqidagi dastlabki 

manbalar sifatida Rossiya imperiyasi mustamlakachiligi davrida oʻlkaga kelgan elchilar, 

sayyohlar hamda boshqaruv maʼmuriyati, harbiy idoralarning amaldorlari – D.N.Logofet, 

A.M.Mixaylov, N.A.Benselevich, I.A.Remez tomonidan eʼlon qilingan risola asarlari, davriy 

nashrlardagi maqolalar tashkil etadi. Maqolani yozishda E.Qobulov, F.Ochildiyev, 

Sh.Allamuratovlarning ilmiy asarlari va tadqiqotlari muhim manba vazifasini oʻtab, ulardagi 

koʻpgina maʼlumotlar ushbu maqolada tahlil etildi. 

Maqola umumiy qabul qilingan metodlar – xolislik, tarixiy tahlil, qiyosiy-mantiqiy tahlil, 

xronologik ketma-ketlik, xolislik tamoyillari asosida Amudaryo suv yoʻli orqali Buxoro 

amirligining ichki savdo munosabatlari va tranzit aloqalari tarixi bayon etilgan. 

Muhokama va natijalar. Togʻli Sharqiy Buxoro, Afgʻonistondan gʻalla va paxta 

mahsulotlarining daryo boʻylab kema, qayiqlarda mintaqa hududlariga yetkazilishi natijasida 

Amudaryoning yuqori oqimi, Panj daryolari boʻylari bilan Xorazm vohasi oʻrtasida savdo-

sotiqni rivojlangan hamda daryo boʻylab kemachilikni mahalliy aholining asosiy 

mashgʻulotidan biriga aylantirgan [1, C.39].  

Shuningdek, oʻlkadagi paxta va boshqa qishloq xoʻjalik mahsulotlariga ehtiyojning 

oshishi, Rossiyaning Yevropa qismidan keltirilayotgan mahsulotlarga talabning kuchayishi 

ham bu suv yoʻlining ahamiyatini yanada oshirgan. Temir yoʻllarning qurilishi ham Amudaryo 

suv yoʻliga boʻlgan talabni kamaytirmagan. Sababi Amudaryoning oʻrta va quyi oqimlari 

hududidan hali temir yoʻl kesib oʻtmagan edi. Bundan tashqari, daryo qatnovi orqali yuklarni 

tez yetkazib berish emas, balki arzonligi hisobga olingan edi.  

XIX asr oxiri — XX asr boshlariga kelib, Buxoro amirligi aholisining 85 foizi qishloq 

xoʻjaligi bilan band boʻlishi [2, B.84-85] tabiiy ravishda savdo munosabatlari ayirboshlovi va 

tranzit aloqalarida qishloq xoʻjalik mahsulotlarining ustunligini taʼminlagan. Bu davrda Sharqiy 

Buxoroning togʻli viloyatlari don, chorva va paxtaga boy boʻlib, ularni tashish ehtiyoji ortib 

bormoqda edi. Masalan, faqat Saroy shahridan daryo orqali Karkigacha yiliga 1 mln. pud yuk 

yuborilgan boʻlsa, qayiqlarda Saroyga esa 300 ming pud yuk olib kelingan [3, C.77]. Bu raqamlar 

yilma-yil oʻsib borgan, chunki Buxoro amirligining sharqiy bekliklari qishloq xoʻjalik 

mahsulotlari ombori edi. Amudaryoning yuqori qismidagi bekliklari tabiiy boyliklarga (paxta, 

don, guruch, beda urugʻi, yongʻoq, pistalar va chorvachilik mahsulotlari) serob edi.  

Bu hududlarni Amudaryo bilan bogʻlovchi aloqa yoʻllari yaxshilansa, hududlar oʻrtasida savdo 

yanada rivojlanishi mumkin edi. 

XIX asr oxiri — XX asr boshlarida Buxoro amirligida yetishtirilgan paxtaning 300-400 

ming pudi mamlakatning oʻzida ishlatilib, taxminan 1,4 mln. pudi esa Rossiyaga olib ketilgan. 

Ushbu paxtaning 150 ming pudi aynan Amudaryo suv yoʻli orqali Chorjoʻydagi temir yoʻl 

stansiyasiga tashib kelingan [4]. Xiva xonligida ham Buxoro amirligidagidek kabi paxta 

yetishtirish asosiy rol oʻynagan. Yiliga 400-600 ming pud paxta tolasi yetishtirilib, Amudaryo 

orqali Chorjoʻyga, undan temir yoʻl orqali Rossiyaga yetkazilgan [5, C.23]. Xiva xonligidan 

Buxoroga boshqa mahsulotlarning ham katta qismi qayiqlarda, kam miqdordagisi esa flotiliya 

kemalarida tashilardi. 

Amudaryo boʻylab paxta tashishdan keyingi oʻrinda bugʻdoy, arpa, guruch va zigʻir 

turgan. Karki va Kalif bekligidan Saroygacha boʻlgan oʻng qirgʻoqdagi hududlardan eng koʻp 

tashib ketilgan tovar – toylangan paxta, soʻngra jun va gilamlar hisoblangan [6]. Paxta va gʻalla 

mahsulotlari qayiqlarda tashiladigan eng qulay yuk hisoblanib, 6 sarjen maydonli qayiqlarga 

810 pud bugʻdoy, 96 pud un, 671 pud arpa, 877 pud yorma va 310 puddan ziyod quritilgan non 

joylangan 108 ta qopni sigʻdirish mumkin edi [7, C.217].  

Rus harbiy amaldorlari G.A.Arandarenko va kapitan Vasilyev maʼlumotlariga koʻra, 

Koʻlobda 4 mln. pud, Baljuvonda 5 mln. pud, Qorateginda 4 mln. pud, Darvozda 1,5 mln. pud, 

Sharqiy Buxoro bekliklarida jami 14 mln. pud gʻalla zahirasi boʻlgan. Bu yerdagi yetishtirilgan 

jami gʻallaning 1,5 mln. pudi sotish uchun bozorlarga chiqarilardi. Sharqiy Buxoroda gʻallaning 

asosiy savdo markazlari – Garm, Baljuvon, Koʻlob, Xavalin shaharlari va Saroy, Sari-Chashma 

hamda Poshin qishloqlari bozorlari boʻlgan. U yerdan gʻalla ikki yoʻnalishda: birinchisi, Hisor, 

Qarshi va Buxoroga tuyalar orqali; ikkinchisi, Saroydan qayiq orqali Termiz va Karkiga 

yuborilgan [8, C.106].  

Sharqiy Buxoroda gʻalla mahsulotlarini sotib olishni amalga oshirib kelgan rus Harbiy 

mahkama zobiti maʼlumotlariga koʻra, har yili 300 ming pud bugʻdoy, 200 ming pud arpa,  

50 ming pud guruch, 50 ming puddan ziyod joʻxori va 100 pud beda urugʻi Amudaryo boʻylab 

quyi oqim hududlariga yetkazilgan [4]. 

Koʻlob, Baljuvon, Qorategin kabi sharqiy bekliklardagi gʻalla dastlab Saroy shahriga, 

undan Amudaryo orqali Termiz, Karki, Chorjoʻy shaharlariga va hatto Xiva xonligiga ham 

yetkazilgan [8, C.105]. Shuningdek, arxiv manbalarida nomlari keltirilgan bekliklardan tashqari 

Hisor va Sherobod bekligida ham uncha koʻp boʻlmagan miqdordagi ortiqcha gʻallaning bir 

qismi tuyalarda Qarshiga, yana bir qismi esa Amudaryo boʻylab Karki, Chorjoʻy va hatto Petro-

Aleksandrovskkacha yetkazilganligi toʻgʻrisidagi maʼlumotlar uchraydi [4]. 

Surxon vohasida Amudaryo suv yoʻlidan tashqari shimoldan janubga tomon 

Surxondaryo suv yoʻlidan ham foydalanilgan. Denovdan Pattakesargacha qishloq xoʻjalik 

mahsulotlari qamish sollar va kichik qayiqlarda tashilgan. Daryoning Kakaydidan boshlab 

Amudaryogacha boʻlgan qismida 200 pud va undan koʻproq yuk koʻtaruvchi qayiqlar qatnagan 

[9, C. 382-383]. 

Panj daryosi boʻylab Koʻlobda yetishtirilgan gʻalla mahsulotlari har pudiga 15 kopeyek 

hisobida avval Saroy shahriga, undan yana xuddi shuncha narxda Amudaryo boʻylab qayiqlarda 

Termizga tashib kelingan [8, C.106]. 1905-yilda “Sharqiy jamiyat” va “Kavkaz va Merkuriy” 

jamiyatlarining yuklarini tashish va saqlash uchun Saroy shahrida idora tashkil etgan. Ular 

Amudaryo va Panj daryolari boʻyidagi Koʻlob, Baljuvon va Qoʻrgʻontepa kabi bekliklarning 

qishloq xoʻjalik mahsulotlarini daryo boʻylab quyi Amudaryo hududlariga tashish bilan 

shugʻullanishgan [10]. Masalan, 1915-yilda Saroydan Amudaryo orqali turli manzillarga  

330 ming rubl miqdoridagi 225 ming pud paxta va jami 258 ming rubl miqdoridagi 177 ming 

pud tovarlar yetkazilgan [11, C.214].  

Saroyda qabul qilingan gʻalla bandargoh omborxonalarida saqlanib, Amudaryo boʻylab 

Termizga yetkazishda pudiga 20 kopeyekdan sugʻurtaga olingan. Sharqiy Buxorodagi gʻallaning 

asosiy qismi Termizda toʻplanardi [12, 141]. Har yili Termiz harbiy garnizoni Sharqiy 

Buxorodan 52 ming pud gʻalla mahsulotlarini xarid qilib Amudaryo orqali olib  

kelishgan [11, C.214]. Bundan tashqari, bu yerlarda gʻallaning narxi Buxoro amirligining gʻarbiy 

hududlariga qaraganda ancha arzon edi. Misol uchun, Koʻlob va Baljuvonda bir botmon arpa  

25 tangadan 40 tangagacha (3 rubl 75 kopeyekdan 6 rublgacha), bugʻdoy esa 35 tangadan  

45 tangagacha baholangan [8, C.106].  

Shu boisdan har yili avgust oyida Termizga gʻalla xarid qilish uchun gʻarbiy Buxoro va 

Xiva xonligidan savdogarlar kelishgan. Termiz shahrida toʻplangan gʻallani savdogarlar 

Amudaryo boʻylab qayiqlarda Karki, Chorjoʻy shaharlari va Xiva xonligiga olib ketishgan  

[13, C.57]. Kerki, Narazim, Burdaliq va Kalif shahrining yuqori oqimida turkmanlar baliq ovi 

bilan shugʻullanib, kuz oylarida ular ham kema va qayiqlarida don tashishgan [14, C.24]. 

Gʻalladan tashqari Amudaryo suv yoʻli orqali movut ham tashilardi. Amudaryo 

boʻylaridagi hududlardan yigʻib olingan movut daryo boʻylab Chorjoʻydagi temir yoʻl 

stansiyasiga yetkazilib, u yerdagi Stuken, K0 va boshqa fabrikalarga tozalash uchun olib 

kelinardi. Tozalangan movut Rossiya, Angliya va Amerikaga joʻnatilgan. 1907-yilda Chorjoʻy 

orqali Buxoro amirligidan 110 ming puddan ortiq movut chetga chiqarilgan [4]. 

Amirlikda rus ishbilarmonlari shugʻullangan yana bir soha shifobaxsh qizilmiya ildizini 

sotib olish va qadoqlash hisoblangan. Qizilmiya oʻsimligi Amudaryo va uning irmoqlari 

boʻylarida yovvoyi shaklda oʻsgan. Mahalliy aholi uning ildizlarini qazib olib, Amudaryo boʻylab 

qayiqlarda Chorjoʻydagi zavodga tashigan. Ildizi quritilib, soʻngra siqilgan qizilmiya ildizlar 

qoplarga 10 puddan qilib joylanib, Krasnovodskka va undan Kavkaz orqali Batumiga 

joʻnatilgan. Oʻsha yerdan bu tovarlar hatto Amerika va Angliyaga ham sotilgan. 1908-yilda 

Buxorodan 230 ming pud qizilmiya ildizi chetga chiqarilgan [4]. 

Qizilmiya ildizini yigʻish va sotish bilan shugʻullanuvchi firma vakillari Amudaryo 

flotiliyasidan koʻra mahalliy qayiqlarda Amudaryo boʻylab tashishni afzal koʻrgan. Toʻgʻri 

tashkil qilingan qayiq qatnovlari orqali Chorjoʻyga yiliga 300 ming pudgacha qizilmiya ildizi 

tashish mumkin edi. Shunga qaramay qayiqchilar firma sotib olishi mumkin boʻlgan barcha 

tovarlarni tashib berishga ulgurishmasdi. 

Shunday qilib, taxminiy hisob kitoblarga koʻra, Buxoro amirligida Amudaryoning quyi 

va yuqori oqimi boʻylab jami 1 mln. 440 ming pud yuk va tovarlar joʻnatilgan: paxta tolasi  

(150 ming pud), movut (110 ming pud), qizilmiya ildizi (230 ming pud), bugʻdoy (300 ming 

pud), arpa (200 ming pud), guruch (50 ming pud), joʻxori (50 ming pud), beda urugʻi (100 ming 

pud), boshqa mahsulotlar (250 ming pud). Chorjoʻydan Amudaryoning yuqori oqimi boʻylab 

Buxoroning chekka oʻlkalariga Amudaryo flotiliyasi kemalari bilan yiliga taxminan  

300-400 ming pud tovar yuklari joʻnatilgan [4]. Yuqorida keltirilgan maʼlumotlardagi raqamlar 

qoʻshib hisoblanganda Buxoroning Amudaryo boʻylab yuk aylanmasini yiliga kamida  

1 mln. 840 ming pud deb taxmin qilish mumkin.  

1910-yilda Chorjoʻydan Saroy (Fayzobodqalʼa) gacha boʻlgan yuqori Amudaryo suv yoʻli 

boʻylab 2 mln. puddan ortiq yuk tashilgan boʻlib, ularning 600 ming puddan ortigʻini keltirilgan 

yuklar tashkil etgan (hukumat yuklaridan tashqari). Qolgan 1,3 mln. puddan ortigʻi esa olib 

ketilgan yuklar hisoblanadi. Chorjoʻyga Amudaryo orqali Saroydan 11 697 pud zigʻir, 12 ming 

pud pista, 19 440 pud kunjut, 10 312 pud yongʻoq, 200 ming pud arpa, 250 ming pud bugʻdoy, 

10 ming pud xom ashyo; Ayvojdan, Afgʻonistonning chap qirgʻogʻidagi Imomsaib tumanidagi 

bandargoh va Qunduzdan 41 ming pud zigʻir, 3 ming pud kunjut, 2 ming pud quritilgan meva,  

2 ming pud xom ashyo, ming pud guruch; Vaxsh boʻyidagi Qoʻrgʻontepa va Jillikoʻl (Janikoʻl) dan 

100 ming pud bugʻdoy, 75 ming pud arpa, jami 750 ming pud qishloq xoʻjalik mahsulotlari olib 

ketilgan [7, C.303-304]. Bu yuklarning deyarli barchasi mahalliy qayiqlarda tashilib, Amudaryo 

flotiliyasi ham qisman miqdorda yuk tashishda qatnashgan. Shuning uchun Chorjoʻydan Saroy 

(Fayzobodqalʼa) gacha xususiy paroxodlar qatnovini yoʻlga qoʻyish zaruratga aylandi, bu esa 

Chorjoʻydan Saroygacha 600 verstli masofadagi har bir pudi uchun 60 kopeyek boʻlgan yuk 

tashish narxini arzonlashtirib, tovar aylanmasini oshirishi kerak edi.  

Xulosa. Rossiya kapitalining mintaqa bozoriga kirib kelishi natijasida savdo-sotiq ishlari 

rivojlanib, daryo orqali yirik miqdordagi yuklarni tez hamda arzon yetkazish zarurati tugʻilgan. 

Bu mahalliy kema, qayiqlar sonining koʻpayishiga olib kelgan.  

Umuman olganda, XIX-XX asr boshlarida Amudaryo suv yoʻli boʻylab nafaqat Buxoro 

amirligi, balki mintaqaning Xiva xonligi, Afgʻoniston va Amudaryo boʻlimi oʻrtasida tinimsiz 

savdo hamda tranzit aloqalari amalga oshirilgan. Amudaryo boʻylab savdo va tranzit aloqalari 

faollashuvi bevosita Markaziy Osiyo mamlakatlarining iqtisodiyotiga taʼsir etib, oʻlka 

tovarlarining hatto jahon bozorlariga sotilishiga olib kelgan.  

